
Igbo - Agape Akwụkwọ Nsọ - God's Love Letter Scriptures

Jọn 15:9 Dika Nnam hurum n'anya, Mu onwem hu-kwa-ra unu n'anya: nọgidenu 
nime ihu-n'anyam.

Aisaia 43:1 Ma ub5 u a, otú a ka Jehova siri,  bú Onye kèworo gi, Jekob, Nke 
kpuwo-kwa-ra  gi,  Israel:  Atula  egwu,  n'ihi  na  ab5 aputawom  i;  akpọwom  i 
n'aha-gi, nkem ka i bu.

Jeremaia 1:5 Tutu akpua m gi n'afọ amaram gi, ọ bu kwa tutu i si n'àkpà-nwa 
puta ka M'doro gi nsọ; ewerewom gi nye ka gi buru onye-amuma diri mba 
nile.

Jọn 15:16 Ọ bughi unu onwe-unu rọputaram, kama ọ bu Mu onwem rọputara 
unu, weputa kwa unu iche, ka unu onwe-unu we je mia nkpuru, ka nkpuru-
unu we nọgide kwa: ka ihe ọ bula unu gāriọ Nnam n'aham, ka O we nye 
unu ya.

3 Jọn 1:2 Onye m'huru n'anya, anamekpere Chineke ka ihe nile nāgara gi nke-
ọma, ka i nwe kwa ezi ndu, dika ọ nāgara nkpuru-obi-gi nke-ọma.

Aisaia 43:4 Ebe i ghọworo ihe di oké ọnu-ahia n'anyam, ebe asọpuruwo-kwa-ra 
gi, ebe Mu onwem huwokwara gi n'anya; ya mere M'gēnye madu n'ọnọdu 
gi, nye kwa ndi di iche iche n'ọnọdu ndu-gi.

Jeremaia 31:3 Site n'ebe di anya ka Jehova mere ka m'hu Ya, si, Ọ bu ihu-
n'anya nke di mb5 e ebighi-ebi ka M'jiworo hu gi n'anya: n'ihi nka ka M'meworo 
ka ebere digidere gi.

Hosea 11:8  M'gēsi  aṅa  rara  gi  nye,  Efraim?  M'gēsi  aṅa  nyebiga  gi, 
Israel?  M'gēsi  aṅa me gi  ka  i  di  ka  Adma? M'gēsi  aṅa  do  gi  ka 
Zeboim? obim ab/aghariwo n'arum, obi-eberem nile di ọku n'otù.

Jọn 3:16 N'ihi na Chineke huru uwa n'anya otú a, na Ọ nyere ọbuná Ọkpara Ọ 
muru nání Ya, ka onye ọ bula nke kwere na Ya we ghara ila n'iyì, kama ka o 
nwe ndu ebighi-ebi.

Aisaia 49:15,16 Nwanyi, ọ̀ gēchezọ nwa-ya nāṅu arl gēchezọ nwa-ya nāṅu ara, we ghara inwe obi-
ebere  n'aru  nwa  afọ-ya?  e,  eleghi  anya  ndia  gēchezọ,  ma  Mu 
onwem agaghi-echezọ gi. 16 Le, n'ọbu-akam abua ka M'kàworo gi 
àkà; mb5 idi-gi nile di n'irum mb5 e nile.

Aisaia 41:13 N'ihi na Mu onwem, Jehova, Chineke-gi, nējidesi aka-nri-gi ike, 
bú Onye nāsi gi, Atula egwu, Mu onwem eyeworo gi aka.

Matiu 28:20 nēzí ha ka ha debe ihe nile, ka ha ra, bú nke M'nyere unu n'iwu: ma 
le, Mu onwem nọyere unu ubọchi nile, rue ọgwugwu oge a. 



Jọn 14:1 Ka obi-unu ghara ilọ miri: kwerenu na Chineke, kwere-kwa-nu na Mu.
Aisaia  41:14 Atula egwu,  gi  idide,  bú Jekob,  unu ndikom Israel;  Mu onwem 

eyeworo gi  aka,  ọ bu ihe si  n'ọnu Jehova puta,  ọzọ,  Onye-nb5 aputa-gi  bu 
Onye Nsọ nke Israel.

Aisaia 43:2 Mb5 e i nāgabiga nime miri, gi ka M'gānọyere; mb/e i nāgabiga 
nime osimiri, ha agaghi-erùchapu gi: mb5 e i nēje ije n'ọku, ọku agaghi-
aru gi; ire-ọku agaghi-ere kwa gi ọku.

Abù Ọma 23:1-6 Jehova bu onye nāzùm dika aturu; ó dighi ihe kọrọm. 2 N'ebe-
ita-nri nke ahihia ndu ka O nēme ka m'makpu: N'akuku miri nke izu-ike 
ka Ọ nedum nwayo. 3 Ọ nēweghachi nkpuru-obim: Ọ nēdum n'uzọ 
nile  nke  ezi  omume  n'ihi  aha-Ya.  4  Ọzọ,  asi  na  ejem  ije  na 
ndagwurugwu onyinyo ọnwu, M'gaghi-atu egwu ihe ọjọ ọ bula; n'ihi 
na  Gi  onwe-gi  nọyerem:  Ndele-Gi  na  nkpa-n'aka-Gi,  ha  onwe-ha 
nākasim obi. 5 I nēdo table n'usoro n'irum n'anya ndi nākpab/um: I 
tewo isim manu; ikom bu inwebiga-ihe-ókè. 6 Nání idi-nma na ebere 
gāb/asom  ubọchi  nile  nke  ndum:  M'gēbi  kwa  n'ulo  Jehova  rue 
ogologo ubọchi nile.

Jọn 14:27 Udo ka M'rapuru unu; udo nkem ka M'nēnye unu: ọ bughi dika 
uwa nēnye ka Mu onwem nēnye unu. Ka obi-unu ghara ilọ miri, ka ọ 
ghara kwa itu ujọ.

Filipai 4:7 Udo nke Chineke, nke kachasi uche nile, gēche kwa obi-unu na 
èchìchè-uche-unu nche nime Kraist Jisus.

Ilu 3:24 Ọ buru na i dina ala, i gaghi-atu oké egwu: E, i gēdina ala, ura-gi 
gātọ kwa utọ.

Abù Ọma 4:8 N'udo ka m'gēji otù mb5 e ahu dina ala, raru ura: N'ihi na Gi onwe-
gi, Jehova, nání Gi, nēme ka m'biri na ntukwasi-obi.

Abù Ọma 33:18 Le,  anya Jehova di  n'aru ndi  nātu egwu Ya, Bú n'aru ndi 
nēchere ebere-Ya;

Rom 5:2  Onye  ayi  sitewo-kwa-ra  n'aka-Ya  nwe  nkpọbata-ayi  n'okwukwe-ayi 
nime amara  nka  ayi  nēguzo nime ya;  ayi  nānya kwa isi,  nādabere 
n'olile-anya nke otuto Chineke.

Aisaia 55:12 N'ihi na ọṅù ka unu gēji puta, udo ka agēji kwa duru unu: 
ugwu nile na ugwu ntà nile gētiwa nkpu ọṅù, n'iru unu, osisi nile nke 
ọhia gāku kwa aka-ha.

Jọn 16:22 Ya mere unu onwe-unu nēnwe kwa ihe-nwuta ub/u a: ma M'gāhu 
unu ọzọ, obi-unu gāṅuri kwa ọṅu, ọ dighi kwa onye ọ bula gānara 
unu ọṅù-unu.

Luk 12:9 ma onye gāgọnarim n'iru madu, agāgọnari ya n'iru ndi-mọ-ozi 
nke Chineke.



Mat 10:30 ma ọbuná agiri-isi nile nke isi-unu ka aguworo.
Aisaia 54:10 N'ihi na ugwu nile gāpu n'ọnọdu-ha, agēwezuga kwa ugwu 

ntà nile n'ọnọdu-ha; ma eberem agaghi-esi n'ebe i nọ pua, agaghi-ewezuga 
kwa ọb5 ub5 a-ndu nke udo nkem n'ọnọdu-ya, ka Onye nwere obi-ebere n'aru gi 
siri, bú Jehova.

Matiu  11:28-30  Biakutenum,  unu  nile  ndi  nādọb/u  onwe-unu  n'ọlu,  ndi 
ebowo-kwa-ra ibu di arọ́, Mu onwem gēme kwa ka unu zuru ike. 29 Nyaranu yoke nkem n'olu-unu, muta-kwa-nu ihe n'ọn], Mu onwem gēme kwa ka unu zuru ike. 29 
Nyaranu yoke nkem n'olu-unu, muta-kwa-nu ihe n'ọnum; n'ihi  na 
abum Onye nwayọ na Onye wedatara Onwe-ya ala n'obi: unu gāhu 
kwa izu-ike nye nkpuru-obi-unu. 30 N'ihi na yoke nkem adighi-eb/u 
nb/u, ibum di kwa nfé.

Abù Nke Abù 2:10 Onye ihe-ya nātọm utọ zara, sim, Bilie, eyìm, onye nkem 
nke  mara  nma,  bia.  11  N'ihi  na,  le,  mb5 e  oyi  agabigawo,  Oké  miri-ozuzo 
agawo, ọ lawo;

Hosea 2:14,19,20 N'ihi nka, le, Mu onwem gaje iràra ya, me ka ọ je n'ọzara, 
M'gāgwa kwa ya okwu nke gābà ya n'obi.  19 M'gēkwere kwa ilu gi 
n'Onwem rue mb/e ebighi-ebi;  e,  M'gēkwere ilu gi  n'Onwem n'ezi 
omume, na n'ikpé, na n'ebere, na n'obi-ebere nile. 20 M'gēkwere 
kwa ilu gi n'Onwem n'ikwesi-ntukwasi-obi: i we mara, Jehova.

Ọpupu 3:14 Chineke we si Moses, ABUM IHE M'BU: Ọ si kwa, Otú a ka i gāsi 
umu Israel, ABUM ezitewom n'ebe unu nọ.

Hosea 13:4 Ma Mu onwem bu Jehova, bú Chineke-gi, site n'ala Ijipt; ọ dighi kwa 
chi, ma-ọbughi náním, i gāmara, onye-nzọputa adighi kwa, ma-ọbughi 
náním.

Jọn 15:14 Unu onwe-unu bu ndi-eyìm, ma ọ buru na unu eme ihe Mu onwem 
nēnye unu n'iwu.

Nkpughe 3:20 Le, anameguzo n'ọnu-uzọ, nāku kwa aka: ọ buru na onye ọ 
bula anu olum, meghe kwa uzọ, M'gābakute ya, so kwa ya ri nri-
anyasi, ya onwe-ya gēsokwam rie.

